
Oejah tiisanē ento adaninǎ pelēndo (sarin oejah), gobannē 
poetihan tekēn oejahe anē dikoeskoesane. Jan soebă melah 
tiisne, lantas oejahe wadahină sok, ane gedēnnē amboel sok 
pengingsahan baasē. 

Oejahē ento adepă. Di-Gianjar dimasan moedahnē, teloeng- 
sok pengingsahan adji satak; dikenkēne limang sok adji 
samas. Jan masan oedjan, oejahē maal; doeang sok
adji satak wiadin adji kanti adji teloeng atoes, kanti adji samas. Jan soebå maal oejahē, pelēndonnē mara adepă. Geden 
pelendone nganti amboel goeloengan tikeh pandane abidang. 

Jen dimasan oedjanē anakē ngaē oejah nelahang saang 
adji tigang atak, oejahnē anē poenpoenină baan saangē am- 
boelto, pajoe baană ngadep adji doeang tali. 

Anakē di-Koesamhă tekēn di-Boekti jēn ngaē oejah singdă 
boekă anē ketoetoerang diarep, nanging dimasan panesē ngen- 
tak-entak. Jēh pasihē wadahină paloengan, djemoehă, Jehē 
jēn kepanesan, lantas dadi andoes. Oejahnē enoe dipaloengane. 
Anakē ngae oejah tjară di-Koesamba moeah di-Boekti, jien 
masan oedjan singdå meresidaang ngai oejah. 

Jadin pengadjin oejahē moedah, nanging masih lioe anakē 
anē oemahnē paek tekēn pesisi demen ngae oejah. Kerana
kēto, singdă mesoeang kemoelan lioe, sakewala pemelin saang 
dogin anē pesoeangå. Gegaēnē ngaē oejah abot pesan, wirēh 
batisē tansah mememan dogēn, toer mekeboes.






12. TETANI. 




Tetaninē ento soroh semoet, gobannē poetih, tendasnē me- 
sawang barak. Batis tetaninē nemnem. Boengoetne boekâ 
boengoet djangkerikē. 
Tetaninē jèn soebă gedē toemboeh boeloe, dadi dedaloe. 
Dedaloenē ento doeang soroh; anē tjerik-tjerikan adanină 
dedaloe oot. Tetaninē ento kereng ngoesakang oemah, ke- 
rană amah-amahannē kajoe. Jadin kēto masih adi goenanne

